
SANITÉ: Le dotur Eduard Agreiter é demez dai 14 ai 21 de messé y vëgn 
sostituí dala dotura Grete Mahlknecht 349 06 67 034.  

PLOANIES SAN MARTIN Y LUNGIARÜ

Ciasa de Palsa Ojöp Frëinadamez: 
en domënia, ai 20 de messé, vëgnel tigní la Festa tradizionala da d'isté. 
Le de mët man dales 9.30 cun la Gran Mëssa dla comunité ciantada dal grup 
de mitans CorUsc da San Martin.
Dedô saral n aperitif cun intratignimënt musical cina misdé.
Döta la comunité, pici y gragn, é bel inviada da tó pert. 
Al n'es plajess da podëi ves salüdé. 

Invit al pelegrinaje tla Slovenia cun siur degan ai 08, 09 y 10 de setëmber. 
Informaziuns y prenotaziuns pro Christoph Pezzedi 333 72 19 535.

 - - - - - - - - - - - - - - - - - - -

MUSIGA SAN MARTIN: En jöbia, ai 17 de messé, dales 21.00, él conzert dla 
musiga sön le paiun a San Martin. I sëis düc dër bel inviá da gní a ascuté pro. 
I ves aspetun!  

ISTITUT LADIN.  La mostra de fotografies dl paisc da San Martin é daverta dai
11 ai 20 de messé dales 9.00 ales 12.00 y dales 15.00 ales 18.00.
Gnide a ti ciaré!

MUSLA CIASTEL DE TOR, SAN MARTIN DE TOR
En jöbia ai 17 de messé, dales 18.00 ales 20.00
"Vernissage": Elisa Rungger, Danterite - ert tla tor 2025 - daurida dla mostra
Cun chësta mostra röia l’artista indô te so post de nasciüda. Rungger vëiga 
sües operes sciöche danterlercs: posć de perzeziun che ne definësc nia de 
definitif, mo che mostra realtés en movimënt: monns d’imajes, olache i confins 
se desfantëia y i significac se sposta.

Le Museum Ladin inviëia al laboratore creatif "Fá munts" en mercui, ai 16 de 
messé, dales 16.30 ales 18.00 tl MusLa Ursus ladinicus a San Ciascian. 
I descoriun deboriada les munts dles Dolomites: Te na manira ludica y artistica
vëgnel cherié cun papier scarzé y corusc n paesaje da munts infinitamënter 
bel. Le laboratore é por mituns y mitans da 4 a 8 agn. Le cost de partezipaziun
é de 5 euro. Alplü15 mitans/uns por laboratore. I periun do la prenotaziun por 
mail a prenotaziuns@museumladin.it o por telefon 0474 524 020.

                   Plata dles Ploanies  
                   San Martin y Lungiarü

               ploan siur Klaus Sottsas  344 15 54 055 - klsottsas@rolmail.net 
                                                                                             curat don Marco Veghini - pfarrei.ploania@protonmail.com

            redaziun: anton.gasser@rolmail.net -  348 27 44 517 / 0474 523194

13.07. - 20.07.25  n. 33
                                                               termo por comunicaziuns: jöbia, dales 20.00 

15a DOMËNIA IA POR L'ANN C

Vangele do san Lüca 10, 1-12.17-20 

Le maester dla lege orô iustifiché süa domanda y ti à dit a Gejù: Y chê é 
pa mi proscim? Sön chëra ti à Gejù respognü: N ël ê jü da Ierùsalem jö 
Ièriho y é gnü pié dai ladruns. Ai l’à arobè fora y l’à dramè jö ia por tera; 
spo s’un ési jüs y l’à lascè dailò mez mort. Por caje él gnü n prou jö por 
le medemo tru; al l’à odü y é jü inant. Inće n levit é rové söl post; al l’à 
odü y é jü inant. Spo él gnü n ël dala Samarìa, che ê söl iade. Canch’al l’à 
odü, àl albü compasciun impara, ti é jü pormez, à juté öre y vin sön sües 
plaies y les à liades sö. Spo l’àl alzè sön
so tier da ćiaria l’à condüt te na ostaria y 
à fistidié por ël. Le dé do àl trat fora dui 
denars, ti ai à dè al ostì y à dit: Tôletun 
sura de ël y sce t’adores deplü spo t’al 
paii canch’i vëgni indô. Ćî mìneste pa: 
Cal de chisc trëi s’à pa demostrè sciöche 
proscim de chël che é gnü pié dai leri? 
Le maester dla lege à respognü: Chël 
che é stè misericordius impara. Dailò ti 
à Gejù dit: Spo va y fa inće tö insciö!

Tl zënter dla parabola ne stá nia i trëi ëi sön tru, 
mo chël ël che é gnü dramé adöm y arobé fora. 
De sües plaies y de süa varijun se tratera.
Döt l'ater n'á degöna importanza.
Ma la misericordia cunta 
por le maltraté, por chi trëi sön tru,
por nos.                                                                   T.D.   



EDEMA - C  SAN MARTIN LUNGIARÜ
I periun dl mëis de messé
do l'intenziun dl Papa

ch'i imparunse tres deplü da desfarenzié,
da chirí i trus dla vita y da s'un desdí 
da ci che nes despartësc da Gejú Crist
y da so vangele.

Gejú, tö amich misericordius. 
Tö ne passes nia dlungia nos ia
sc'ara nes vá mal. 
Tö nes portes sc'i sun gnüs feris.
Tö fistidiëies por nos y i gnun indô sagns.
To amur fejes fora de nos porsones
che é misericordioses sciöche tö. 
To amur nes dëides 
da ti fá dl bëgn a nosc proscim. 
To amur nes condüjes incö y dagnora.

Bel Dî, 
benedëscesse cun orëdles
che ne suralda nia i scrais do aiüt.
Benedëscesse cun edli
che vëiga sura sënn y mürs fora.
Benedëscesse cun mans,
che é arjignades da daidé. 
Benedëscesse cun n cör 
olach'al verd to amur laite.

13.07.25
15a Domënia ia por l'ann C

Cunigunda, Joel

9.30 Corona    (pater Franz)
10.00 Gran Mëssa por la comunité

+ Erna Frenner, dl ann
14.00 Bato de Harvey Lirussi 

de Gabriele y Zamira Call

7.50 Corona    
8.15 Gran Mëssa por la comunité
        aniv. + Severino Zingerle

+ siur Robert Miribung
de rengr. siur Heinrich Videsott
+ Emma Clara, Col

14.07.25
Lönesc
Camillus da Lellis, Roland

15.07.25 
Dedolönesc
Bonaventura, Bernhard

8.00 Mëssa   
+ Caterina Comploi

19.30 Corona tla capela de S. Ojöp Fr.

16.07.25 
Dedemesaledema
Santa Maria dl Carmel, Carmela

7.30 Mëssa   
 por les families de Giacomo Clara

+ Albina Clara, dl ann
+ Vito Clara

17.07.25
Jöbia
Carlotta, Hedwig, Alex

19.00 Mëssa
     defunc geniturs de Tone y Elsa Gasser

 

18.07.25
Vëndres
Arnold, Teodosia

18.30 Adoraziun chîta
19.00 Adoraziun deboriada

19.07.25
Sabeda
Iusta y Rufina, Marina

18.30 Mëssa prefestia    
+ Alfred Videsott, dl ann
+ Franz Planatscher, Sorega
+ Maria Alfreider Zingerle, dl ann

20.07.25
16a Domënia ia por l'ann C

9.30 Gran Mëssa tla Ciasa de Palsa
         por la comunité - ciantada dal grup CorUsc

+ Tone Pdevilla, dl ann

7.50 Corona    
8.15 Gran Mëssa por la comunité
        por les families de Nazio y Loise Clara

+ + Severino y Angela Clara
+ Pire Mischi, Pecëi
por vis y def. de Albina Mischi, Pecëi
+ Zita Mischi Dapoz


